
	№  01/9/5112-2025

	
	1. Նախագծով առաջարկվում է բովանդակային փոփոխություն կատարել 1043 ծրագրի 11004 «Մասնագետների պատրաստման ԲՈՒՀ-մասնավոր հատված համագործակցություն» միջոցառման մեջ և ընդգրկել նոր բաղադրիչ («Սևան Ստարտափ Սամմիթ 2025» միջոցառման իրականացում), որի համար 200.0 մլն դրամ հատկացնել «Ստարտափ Արմենիա» գիտակրթական հիմնադրամին (մեկ անձից գնում կատարելու ընթացակարգ):
Այս առումով, հիմնավորման մեջ նշվել է, որ ՀՀ բարձր տեխնոլոգիական արդյունաբերության նախարարությունը ի աջակցություն տեխնոլոգիական ոլորտի սկսնակ թիմերին, նպատակահարմար է գտնում աջակցել նշված մրցույթի կազմակերպմանը՝ կարևորելով ՀՀ-ում տեխնոլոգիական լուծումների կիրառումը տնտեսության բոլոր ոլորտներում, այդ թվում նաև արտակարգ իրավիճակների պայմաններում:
Այդ առումով առկա են հետևյալ դիտարկումները.
ա/ Նախագծին կից հիմնավորումներից ակնհայտ չէ «Սևան Ստարտափ Սամմիթ» ամենամյա ֆորումը ՀՀ պետական բյուջեի միջոցներով կազմակերպելու անհրաժեշտությունը՝ նկատի ունենալով, որ նախորդ տարիներին այն անցկացվել են առանց բյուջեից աջակցության և համաձայն համացանցում առկա տեղեկատվության, ապահովվել է որոշակի արդյունքներ (օրինակ, 2024թ.-ին գաղափարի գեներացման և կայացման փուլում գտնվող ստարտափների համար իրականացվել է հատուկ մշակված ինկուբացիոն ծրագիր, իսկ զարգացման փուլում գտնվող ստարտափների համար իրականացվել է միկրոաքսելերացիոն կրթական ծրագիր, որը վարել են Սիլիկոնյան հովտից ժամանած Nexus Partners-ի և Antler-ի ներկայացուցիչները և Techstars-ի` աշխարհի ամենամեծ աքսելերացիոն ծրագրի հիմնադիրը):
Նշենք նաև, որ առաջարկվող նախաձեռնությունը ՀՀ 2025թ. պետական բյուջեի կազմման գործընթացի շրջանակներում չի քննարկվել (հայտով չի ներկայացվել), մինչդեռ ՀՀ բարձր տեխնոլոգիական արդյունաբերության նախարարի 07.02.2025թ. N 264-Ա հրամանով հաստատված՝ «Մասնագետների պատրաստման ԲՈՒՀ-մասնավոր հատված համագործակցություն» ծրագրում այն արդեն իսկ ներառված է, որը ևս հիմնավորման անհրաժեշտություն ունի (հրամանի պահանջը նախատեսված է ՀՀ կառավարության 27.12. 2024թ. N 2060-Ն որոշման 13-րդ կետի ա) և գ) ենթակետերով):
բ/ Բացակայում է տեղեկատվությունը, թե արդյոք նախաձեռնությունն ունի իրավական հիմք (կնքված հուշագիր, պայմանագիր, հանձնարարական և այլն) և ինչ սկզբունքով է իրականացվելու աջակցությունը (ամբողջությամբ կազմակերպման ծախսերն են, թե մասնակիցներին հատկացվելու են դրամաշնորհներ): Բացակայում են պահանջվող գումարի հաշվարկ-հիմնավորումները: 
գ/ Հաշվի առնելով 1043 ծրագրի 11004 «Մասնագետների պատրաստման ԲՈՒՀ-մասնավոր հատված համագործակցություն» միջոցառման նպատակը, նկարագրությունը և ակնկալվող արդյունքները, համաձայն որոնց միջոցառման ներքո նախատեսվում է համալսարանների հետ համատեղ կազմակերպել մասնագետների վերապատրաստման դասընթացներ, հայտնում ենք, որ ծրագրային բյուջետավորման սկզբունքներից ելնելով, առաջարկվող ֆորումի կազմակերպումը չի կարող հանդիսանալ 1043 ծրագրի 11004 միջոցառման բաղադրիչ (այն առավել բխում է 1043 ծրագրի 11007 «Շուկաների զարգացում և միջազգային համագործակցություն» միջոցառման նպատակներից): 
դ/ Առաջարկվում է 11004 միջոցառմամբ ընթացիկ տարվա համար նախատեսված գումարի (413.0 մլն դրամ) շուրջ 50%-ն ուղղել «Սևան Ստարտափ Սամմիթ 2025»-ին՝ առանց արդյունքային ցուցանիշների փոփոխության։ Սակայն Նախագծին կից հիմնավորման մեջ բացակայում է տեղեկատվությունը գումարի նվազեցման հանգամանքների վերաբերյալ (արդյոք վերաբաշխման արդյունքում չի խաթարվի այդ միջոցառման շրջանակներում  իրականացվելիք աշխատանքների կատարումը և սահմանված արդյունքային ցուցանիշների ապահովումը և արդյոք հետագայում վերջինիս գծով ՀՀ պետական բյուջեից ֆինանսական միջոցների հատկացման անհրաժեշտություն չի առաջանա)։ 
Միաժամանակ, առաջարկում ենք բացահայտել, թե ի՞նչ գործոններով է պայմանավորված միջոցառման ուղղվածության փոփոխումը և եթե վերջինիս նպաստող գործոն է հանդիսանում շահառուների թվի նվազումը, ապա առաջարկում ենք գնահատել մինչև բյուջետային տարվա ավարտը միջոցառման կարիքները (ներառյալ ոչ ֆինանսական ցուցանիշները) և գնահատման արդյունքներով հնարավոր ազատ միջոցներն (ներառյալ վերաբաշխվող գումարը) ուղղել ՀՀ կառավարության պահուստային ֆոնդ: 
2. Նախագծով առաջարկվում է 1043 ծրագրի 11009 «Ձեռներեցության տեխնոլոգիական էկոհամակարգ» միջոցառման ներքո 222․0 մլն դրամը տնտեսագիտական դասակարգման «Այլ ընթացիկ դրամաշնորհներ» հոդվածից ուղղել «Ընդհանուր բնույթի այլ ծառայություններ» հոդվածին, որից 216,000.0 հազար դրամ՝ «Աքսելերացիոն ծրագրի» իրականացմանը, իսկ 6.0 մլն դրամը՝ «Ներուժ 6.0» ծրագրի լոգիստիկ ծառայությունների ձեռքբերմանը: Առաջարկը պայմանավորվել է նրանով, որ աքսելերացիոն ծրագրի իրականացման համար առավել նպատակահարմար և համապատասխանելի է  ծառայությունները ձեռք բերել  «Plug and Play» կազմակերպության մեկ անձից (ՄԱ) գնում կատարելու ընթացակարգով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 1-ին կետի դրույթները:
Այդ կապակցությամբ առաջարկում ենք վերոգրյալ հարցերը քննարկելու նպատակով ՀՀ բարձր տեխնոլոգիական արդյունաբերության նախարարության ներկայացուցիչների հետ ս/թ մարտի 13-ին ժամը 12:00-ին հեռավար եղանակով կազմակերպել աշխատանքային քննարկում:
Ստորև ներկայացնում ենք վերը նշված քննարկմանը միանալու հղումը.
https://us06web.zoom.us/j/89789926470?pwd=xdzNaVfaLBEpSV92DKOQVifVFkhltk.1
3. Ներկայացված բովանդակությամբ Նախագծում առկա խմբագրական թերությունների վերաբերյալ հայտնում ենք.
	ա/ Որոշման նախագծի 1-ին կետում ՀՀ կառավարության 27.12.2024թ. N 2060-Ն որոշման 7-րդ հավելվածին կատարված հղումը անհրաժեշտ է փոխարինել 5-րդ հավելվածով, քանի որ փոփոխությունը կատարվում է 5-րդ հավելվածի 7-րդ աղյուսակում: 
			բ/ Նախագծի 1-ին հավելվածում 1043 ծրագրի 11009 «Ձեռներեցության տեխնոլոգիական էկոհամակարգ» միջոցառման ներքո առաջարկվող «Այլ ընթացիկ դրամաշնորհներ» տնտեսագիտական հոդվածի վերաբաշխումը կհանգեցնի եռամսյակային համամամասնության խախտման:
			գ/ Նախագծի N3 և N4 հավելվածներում անհրաժեշտ է 1043-11004 միջոցառման արդյունքային ցուցանիշները 9 ամսվա փոխարեն նախատեսել առաջին կիսամյակում՝ համապատասխանեցնելով ՀՀ կառավարության 27.12.2024թ. N 2060-Ն որոշման N9 և N9.1  հավելվածում ներկայացված ձևաչափին: Բացի այդ առաջարկում ենք ներկայացնել 1043-11009 միջոցառման արդյունքային ցուցանիշների նվազեցման հիմնավորումները:
		դ/ Առաջարկում ենք Նախագծի 5-րդ հավելվածում ավելացնել 13.13.02. գործառական դասակարգման անվանումը («Ծրագրման և վիճակագրական ընդհանուր ծառայություններ»), ինչպես նաև 1043-11004 և 1043-11009 միջոցառումների անվանումներին հաջորդող տողերում ավելացնել «ՄԱՍ III. ԾԱՌԱՅՈՒԹՅՈՒՆՆԵՐ» վերնագրով նոր տողեր:

	












Ընդունվել է։ Կատարվել է համապատասխան փոփոխություն։
















Ընդունվել է։ Փաստաթղթերը կցվել են։



Չի ընդունվել։ Հիմնավորումը և բաղադրիչի նկարագրությունը, վերջնարդյունքի ցուցանիշները խմբագրվել են և համապատասխանեցվել 11004 միջոցառման նպատակներին։






Ընդունվել է։ Կատարվել է համապատասխան փոփոխություն։














Ընդունվել է։ Կատարվել է համապատասխան փոփոխություն, նշված բաղադրիչը դուրս է եկել հիշյալ նախագծից։








Ընդունվել է։Իրականացվել է առցանց քննարկում։




Ընդունվել է։ Կատարվել է համապատասխան փոփոխություն։


Ընդունվել է։ Կատարվել է համապատասխան փոփոխություն։


Ընդունվել է։ Կատարվել է համապատասխան փոփոխություն։




Ընդունվել է։ Կատարվել է համապատասխան փոփոխություն։




	1.  ՀՀ Ֆինանսների նախարարություն
	09․04․2025թ.

	
	№  01/9-1/8272-2025

	
	«Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը, որով առաջարվում է 1043 ծրագրի «11004. Մասնագետների պատրաստման ԲՈՒՀ-մասնավոր հատված համագործակցություն» և 11009. «Ձեռներեցության տեխնոլոգիական էկոհամակարգ» միջոցառումների ներքո կատարել վերաբաշխումներ, հայտնում ենք հետևյալը.
	Նախագիծը քննարկվել է 04.04.2025թ. ֆինանսատնտեսական նախարարական կոմիտեի նիստում (12-րդ հարց), որի ընթացքում կատարված դիտարկումների համաձայն նախագիծը խմբագրվել է, սակայն դարձյալ առկա են որոշակի դիտարկումներ, մասնավորապես.
1. Առաջարկում ենք նախագծից հանել 1043 ծրագրի 11004 «Մասնագետների պատրաստման ԲՈՒՀ-մասնավոր հատված համագործակցություն» միջոցառման ներքո իրականացվող նոր՝ «Գործնական հմտությունների կատարելագործում» բաղադրիչը (110.0 մլն դրամ) և վերջինիս անդրադառնալ միջոցառման նպատակահարմարության (այդ թվում` հավելյալ արդյունք ստեղծելու և ծախս-օգուտ վերլուծության) հիմնավորումների առկայության դեպքում:
2. Առաջարկում ենք հստակեցնել 1043 ծրագրի 11004 միջոցառման մնացորդային գումարի՝ 10.0 մլն դրամի ծախսման ուղղությունն ու համապատասխան ոչ ֆինանսական ցուցանիշներ սահմանել այդ գումարի ծախսման համար, հակառակ պարագայում գումարն ուղղել ՀՀ կառավարության պահուստային ֆոնդ։
3. Խմբագրական առումով առաջարկում ենք նախագծի հավելված 5-ում 1043 ծրագրի 11004 միջոցառման մեջ ներառված գնման առարկաները ներառել ՄԱՍ III. ԾԱՌԱՅՈՒԹՅՈՒՆՆԵՐ վերնագրով բաժնում:

	











Ընդունվել է։ Կատարվել է համապատասխան փոփոխություն։


Ընդունվել է։ Կատարվել է համապատասխան փոփոխություն։


Ընդունվել է։ Կատարվել է համապատասխան փոփոխություն։




